Тәрбиелік шараның тақырыбы:  «Адамзаттың бәрін сүй бауырым деп»

Оқытушы:    Жұмабекова М.Т.  

Шараның білімділік, тәрбиелік, дамытушылық мақсат-міндеттеріне  жеткізетін құзыреттіліктер:

а) ақпараттық құзыреттілік: Абай ұсынған этикалық-әдеп нормалары туралы ақпарат беру арқылы білім   қалыптастыру
ә) коммуникативтік құзыреттілік: Сахналау, тыныштық сәті, шаттық шеңбері, әңгімелеу, ойын арқылы,   студенттердің ақылы мен мінезі, адамгершілігі жағынан өсіп-жетіліп, толық адам болып қалыптасуына ықпал ету.   
      б) проблеманы шешу құзыреттілігі: Өмірде кездескен жағдаяттардан өз бетімен шыға білуге   дағдыландыру
Тәрбиелік шараның бағыты: «Қарым-қатынас этикасы»
Тәрбиелік шараның түрі:  танымдық шара
Тәрбиелік шараның әдісі: «Өзіммен өзім» «Ойға шабуыл» «Ой қозғау» «Шаттық шеңбері» «Әңгімелеу» «Ойын» тренингтері
 ТСО:  проектор, интерактивті тақта
Оқыту құралдары: Қағаз, қалам, шар, жүрек, Файл аудио/видео Windows Media (.wmv), слайд
Шараның барысы:

	
	Оқытушының  қызметі
	Студенттің қызметі
	Күтілетін нәтиже

	І. Шаттық шеңбері
	Студенттерді шеңбер құрып отырғызады. Шаттық шеңберінің шартын түсіндіреді. 
Шарты: шеңбер құрып отырған студенттермен бірге оқытушы да отырады. Өзінен бастайды. Өз есімінің басты әрпіне келетін ұнамды қасиеттерді қосып айтады, мысалы: мейірімді Мирагүл, ...
Тренинг ережесімен таныстыру

1.Тыңдай білу
2. Сөзді бөлмеу
3.Белсенділік
4.Шығармашылық
5. Сыйластық
6. Бірігіп жұмыс істеу
7.Түсіністік қарым- қатынас
	1студент: мейірімді Мирагүл 

2студент: мейірімді Мирагүл, тартымды Таңат

3студент: мейірімді Мирагүл, тартымды Таңат,   бауырмал Бұлдықыз

4студент: ... маңғаз Манарбек

5студент: ... кішіпейіл Көркем

6студент: ...аңқылдаған Айнұр
7студент:... Намысшыл Наурыз

8студент: ақжарқын Ақжүніс

9студент:ақылды Ақылды
10студент:...салмақты Сайда

11студент:...ғұлама Ғарифолла

12 студент:...қаз дауысты Қазбек би

13 студент:...періште Перизат

14студент:...гүлдей құлпырған Гүлжанат

15студент:...сабырлы Сайлан

16студент:...батыл Бексұлтан
17студент:...момын Мөлдір
	Студенттер өздерін еркін ұстайды, жақсы көңіл-күй қалыптасады, сабаққа дайын болады.


	ІІ. Өзіммен-өзім
	Абай атамыздың «Он жетінші қарасөзін» «Windows Media (.wmv)» қосу, тыңдауға жағдай жасау.
Қара сөз түгел ұсынылмайды, ғылымның жауабы жасырылады.

Ойға 
	Студенттер «Windows Media (.wmv)» арқылы Абай атамыздың он жетінші қара сөзін ғылымның жауабына дейін тыңдайды.
	Студенттің сезімі мен эмоциясы, жалпы рефлексияға қабілеттерінің дамуын ынталандырады. Осы тәсіл студенттерге жайлы әсер етеді, олардың қиялын дамытады, топтағы мінез-құлыққа жағымды ықпал етеді.

	ІІІ.Ойға шабуыл
	Сұрақ: 
· сендер ақыл, қайрат, жүректің қайсысының айтқаны дұрыс деп ойлайсындар?

· Қайсысын таңдар едіңдер?
Жинау, талдау, жіктеу.
	Студенттер түрлі-түсті дөңгелекшелерге өз таңдауларын жасап, жауаптарын жазады.

	Өз ойларын жинақтап, өз таңдауларын жасап, сөздің мағынасына бойлай білуге дағдыланады.

	ІҮ. Ой қозғау
	Абай атамыздың «Он жетінші қарасөзін» «Windows Media (.wmv)» қосу, тыңдауды жалғастыруға жағдай жасау.

Ғылымның ақылға берген жауабын, қайратқа берген жауабын, жүрекке берген жауабын мұқият тыңдауын ескертеді.
Сұрақ: ғылымның негізгі таңдауы қалай болды?

Үш-ақ нәрсе адамның қасиеті.

Ыстық қайрат, нұрлы ақыл, жылы жүрек.

Абай атамыз көп жерде қайталайды

	Студенттер «Windows Media (.wmv)» арқылы Абай атамыздың он жетінші қара сөзіндегі ғылымның ақылға берген жауабын, қайратқа берген жауабын, жүрекке берген жауабын және ғылымның жеке таңдауын тыңдайды. 
Күтілетін жауап: 

Ақыл, қайрат, жүректі бірдей ұста

Сонда толық боласын елден бөлек.


	Студентер өз таңдауларына ой жүгіртеді.

	Ү. Тірек сөзбен жұмыс
	Тірек сөзбен жұмыс.

Жүректің айтқанын қайта есімізге түсірейікші:

«Мен таза болсам, адам баласын алаламаймын.»
Сұрақ: Ендеше жүрек таза болуы үшін не істеу керек? 
Жүректі жамандыққа итермелейтін дұшпан нелер?

Абайдың өлеңдерінен, қара сөздерінен, халық ауыз әдебиетінен, мақал-мәтелдерден мысалдар келтіруге болады, дегенмен де өз бойларындағы бар қасиеттерді айтқан жақсырақ екенін айта кетеді.

Күш-жігер, қайрат, еңбек Әділет, өтірік айтпау, терең ой Ұят, салмақты болу, қарапайымдылық Үнемшілдік, қанағат Рақым қылу, мейірбаншылық


	Тірек сөзді пайдалана отырып гүлің  ішіне
жүректі жақсылыққа жетектейтін және жүрекшенің ішіне жүректі жамандыққа итермелейтін қасиеттерді екі бөліп жазады, дыбыстап оқиды.
Жүректі жамандыққа жетелейтін бес дұшпан

 Жүректі жасылыққа жетектейтін бес асыл іс 
еріншектік

талап
өтірік

еңбек 
мақтаншақ

терең ой
Босқа мал шашпақ / ысырапшылдық
қанағат
өсек

рахым
ерік өзіңде қайсысын таңдасаң да

	Күнделікті айтып жүрген сөздердің, ішкі ойлардың, күнделікті тұрмыстағы іс-әрекеттеріне талдау жасайды.

Абай атамыздың шығармаларындағы жақсылыққа немесе жамандыққа жетелейтін әдеп-нормаларын күнделікті өмірде пайдалануға дағдыландыру.



	ҮІ. Тренинг
	Жүректер мен шарлар, гүлдер мен жүрек.

Бекіту:Адам өз бойындағы жаман әдеттерден арылса ғана адамшылық қасиеттер жасай алады, жүрегі жұмсарып, күршіксіз нұрға бөленеді. Әр адам өз жүрегін бала баққанан да артық бағуы керек. 

Ғибратты әңгіме: «Жақсылық пен Жамандық»

	Әр қатысушы жаман қасиеттер  жазылған жүректі шарға байлайды да аспанға ұшырады.
 жақсы қасиеттер жазылған гүлдерді жұмсақ жүрекке жапсырады. 
	Студентер өз бойларынан жамандыққты ығыстырып жақсылыққа орын беру керек теген түсінікті бейнелі елестетеді.

	ҮІІ. Қорытынды
	Интерактивті тақтада таблица көрсетеді
Адам-ғалам

Адамдағы асыл қасиеттер
Біріктіретін
Басқаратын патша-

Адам-ғалам, ғажайып жеке дара,

Жан құмары – іздеген мәңгі сана.

Өзіңді-өзің танысаң істің басы

Түзеген өз ғаламын болған дана 
Абай адам мінезінің қалыптасуы тәрбиеге, ортаға байланысты екенін дәлелдеді. Өзінің отыз жетінші қара сөзінде: «Мен, егер заң қуаты қолымда бар кісі болсам, адам мінезін түзеп болмайды деген кісінің тілін кесер едім»,-деді. 

Адам баласы анадан туғанда екі түрлі мінезбен туады. Бірі – ішсем, жесем, ұйықтасам деп туады. Бұлар – тәннің құмарлығы. Екіншісі – білсем екен деу- жан құмарлығы (жетінші сөз) деп ой түйіндей келе, «адам бойына жан құмарлығы арқылы жиналатын нәрсенің аты ақыл, ғылым… ол таланттылық пен ерінбей еңбек еткен адамның қолына түседі» деген қорытынды жасайды.
	Кестені толтырады
Адам-ғалам

Адамдағы асыл заттар 

Біріктіретін
Басқаратын патша-

қайрат

ақыл

жүрек

ғылым
жүрек

	Абай атамызды қара сөзі туралы алған білімдері анықталады, түйген ойлары бекітіледі.

	ҮІІІ.Үйге тапсырма
	Абайда 5 касиет

Шәкәрім 6 ноқат

Ыбырай 7 жақсы мінезден  -78 жақсы мінез

7 жаман мінезден 68 жаман мінез туындайды.

.
	Абай Құнанбаевтың, Шәкәрім Құдайбердіұлі, Ыбырай Алтынсарин  шығармаларындағы адамгершілік қасиеттерді оқу, талдау
	Оқуға деген қызығушылықтарын арттыру


«Он жетінші қарасөз. АБАЙ»
Қайрат, ақыл, жүрек – үшеуі өнерлерін айтысып, таласып келіп, ғылымға жүгініпті.
Қайрат айтыпты: Ей, ғылым, өзің білесің ғой, дүниеде еш нәрсе менсіз кәмелетке жетпейтұғынын; әуел өзіңді білуге, ерінбей, жалықпай үйрену керек, ол – менің ісім, Құдайға лайықты ғибадат қылып, ерінбей, жалықпай орнына келтірмек те – менің ісім. Дүниеге лайықты өнер, мал тауып, абұйыр, мансапты еңбексіз табуға болмайды. Орынсыз, болымсыз нәрсеге үйір қылмай, бойды таза сақтайтұғын, күнәкәрліктен, көрсеқызар жеңілдіктен, нәфсі шайтанның азғыруынан құтқаратұғын, адасқан жолға бара жатқан бойды қайта жиғызып алатұғын мен емес пе? Осы екеуі маған қалай таласады? – депті.

Ақыл айтыпты: Не дүниеге, не ахиретке не пайдалы болса, не залалды болса, білетұғын – мен, сенің сөзіңді ұғатұғын – мен, менсіз пайданы іздей алмайды екен, залалдан қаша алмайды екен, ғылымды ұғып үйрене алмайды екен, осы екеуі маған қалай таласады? Менсіз өздері неге жарайды? – депті.

Онан соң жүрек айтыпты:
Мен – адамның денесінің патшасымын, қан менен тарайды, жан менде мекен қылады, менсіз тіршілік жоқ. Жұмсақ төсекте, жылы үйде тамағы тоқ жатқан кісіге төсексіз кедейдің, тоңып жүрген киімсіздің, тамақсыз аштың күй-жәйі қандай болып жатыр екен деп ойлатып, жанын ашытып, ұйқысын ашылтып, төсегінде дөңбекшітетұғын – мен. Үлкеннен ұят сақтап, кішіге рақым қылдыратын – мен, бірақ мені таза сақтай алмайды, ақырында қор болады. Мен таза болсам, адам баласын алаламаймын: жақсылыққа елжіреп, еритұғын – мен, жаманшылықтан жи​реніп, тулап кететұғын – мен, әділет, ынсап, ұят, рақым, мейірбаншылық дейтұғын нәрселердің бәрі менен шығады, менсіз осылардың көрген күні не? Осы екеуі маған қалай таласады? – депті.


Сонда ғылым бұ үшеуінің сөзін тыңдап болып, айтыпты:
– Ей, қайрат, сенің айтқаныңның бәрі де рас. Ол айтқандарыңнан басқа да көп өнерлеріңнің бары рас, сенсіз болмайтұғыны да рас, бірақ қаруыңа қарай қаттылығың да мол, пайдаң да мол, залалың да мол, кейде жақсылықты берік ұстап, кейде жамандықты берік ұстап кетесің, соның жаман, – депті.
– Ей, ақыл! Сенің айтқандарыңның бәрі де рас. Сенсіз еш нәрсе табылмайтұғыны да рас. Жаратқан Тәңіріні де сен танытасын, жаралған екі дүниенің жайын да сен білесің. Бірақ сонымен тұрмайсың, амал да, айла да – бәрі сенен шығады. Жақсының, жаманның – екеуінің де сүйенгені – сен; екеуінің де іздегенін тауып беріп жүрсің, соның жаман, – депті.
– Сен үшеуіңнің басыңды қоспақ – менің ісім, – депті. Бірақ сонда билеуші, әмірші жүрек болса жарайды. Ақыл, сенің қырың көп, жүрек сенің ол көп қырыңа жүрмейді: Жақсылық айтқаныңа жаны-діні құмар болады. Көнбек түгіл қуанады. Жаманшылық айтқаныңа ермейді. Ермек түгіл жиреніп, үйден қуып шығарады. Қайрат, сенің қаруың көп, күшің мол, сенің де еркіңе жібермейді. Орынды іске күшіңді аятпайды. Орынсыз жерге қолыңды босатпайды. Осы үшеуің басыңды қос, бәрін жүрекке билет, – деп ұқтырып айтушының аты ғылым екен.
Осы үшеуің бір кісіде менің айтқанымдай табылсаңдар, табанының топырағы көзге сүртерлік қасиетті адам – сол.
Үшеуің ала болсаң, мен жүректі жақтадым.
Құдайшылық сонда, қалпыңды таза сақта, Құдай Тағала қалпыңа әрдайым қарайды деп кітаптың айтқаны осы, – депті.

Жасы үлкен ата мен оның немересі үйдің алдында ырсылдап, алпарысып жатқан екі итке қарап отырыпты. Иттердің біреуі ақ, екіншісі қара. 12 жасар немере өзін білгелі осы иттер үнемі атасының үйі алдында алпарысып жататын. Атасы көзін алмай қарайтын ірі иттер еді бұлар.

Немере: «Ата, иттеріңіз соншалықты үлкен - үйіңізді қорғауға біреуі де жетер еді ғой, неге екеуін ұстайсыз? Ал түстері ше - неге біреуі ақ, екіншісі қара болуын қаладыңыз?» деп сұрады атасынан.

Жасы 70-ке жеткен ата немересіне күлімдеп қарады да:
"Ол иттерім," деді, "мен үшін екі таңба, балам."

- Ненің таңбасы?

- Жақсылық пен жамандықтың. Тура осы иттер ұқсап, ішіміздегі жақсылық пен жамандық үнемі күресіп жатады. Иттерге қараған сайын соны ойлаймын. Сол үшін оларды қасымда ұстаймын.

Кішкентай бала, күрес болса онда жеңген мен жеңілген де болуы керек деп:
"Қалай ойлайсыз, осы күресті қайсысы жеңіп шығады екен?"

Атасы балаға қүлімдеп қарап: 
"Қайсысы дейсің ба, балам? Мен қайсысына көп тамақ берсем - сол!"

 

Еріншектік-еріншекті жеңу,

Мысал: таңертеңгілік ұйқыдан ерте тұруға қанша рет оқталдың? Тұруға не кедергі? Егер ерте тұрсаң қандай күйде боласың?

Автобуста үлкен кісі есіктен кірді. Орын бергендегі күйің, бермей өтірік ұйықтап отырғандағы көңіл-күйің?

Сабаққа кешікен кездегі күйің, ерте келгендегі күйің?

Орын бермейсің өйткені шаршап отырсың, - орныңнан тұру керек

Оңай ма тұру-бір нәрсе жібермейді –ол не? Осы жерде не керек, өзіңді күштеп орныңнан тұрғызу.

Сабаққа неге кешіктің - айтылатын өтіріктер: ұйықтап қалдым, кілт болмай қалды, автобус сынып қалды, автобус уақытында келмеді, жай жүрді-өтірік
тағы да еріншектік-қайрат, күш-жігердің жеткіліксіздігі.

Студенттер арасындағы мақтаншақтық сезім қандай жағдайларда болады және олы неге апарады апаратын жолы Абай атамыз айтқандай босқа мал шашпақ емес пе, босқа шалыған қаражатқа неге кітап, оқу құралын алмасқа.

Немесе қазіргі кездегі кредит. 
жүрек

